
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
     1.Իրավական ակտի ընդունման անհրաժեշտությունը (նպատակը):

Հայաuտանի Հանրապետության կառավարության մի շարք որոշումներում փոփոխություններ և լրացումներ կատարելու մասին ՀՀ կառավարության որոշման  նախագծի ներկայացումը պայմանավորված է բնակչությանը պետության կողմից երաշխավորված անվճար կամ արտոնյալ պայմաններով բժշկական օգնություն և սպասարկում ստանալու նպատակով  ուղեգրման գործընթացը կանոնակարգելու և միօրինակեցնելու, ինչպես նաև գործընթացի նկատմամբ արդյունավետ վերահսկողական մեխանիզմներ սահմանելու անհրաժեշտությամբ:
          2.Ընթացիկ իրավիճակը և խնդիրները
Հայաuտանի Հանրապետության կառավարության 2004 թվականի մարտի  4-ի N 318-ն որոշմամբ կարգավորվում է բնակչությանը պետության կողմից երաշխավորված անվճար կամ արտոնյալ պայմաններով բժշկական օգնություն և սպասարկում տրամադրելու հետ կապված հարաբերությունները, սակայն որոշմամբ  սահմանված չեն  ուղեգրի հասկացությունը, դրանք տրամադրող մարմինների և կազմակերպությունների սպառիչ ցանկը, շահառու կատեգորիաները, ուղեգրերի հաշվառման, տպագրման, հատկացման, ուղեգրերի շրջանառության վերահսկման իմաստով  ուղեգիր տրամադրող-առողջապահություն նախարարություն հետադարձ կապը ապահովող մեխանիզմները: Հետևաբար, ոլորտի համապարփակ իրավական կարգավորումն ապահովելու նպատակով առաջարկվում է Հայաuտանի Հանրապետության կառավարության 2004 թվականի մարտի  4-ի N 318-ն որոշումը առաջարկվում է լրացնել նոր հավելվածով, որով կարգավորվեն պետության կողմից երաշխավորված անվճար կամ արտոնյալ պայմաններով բժշկական օգնության և սպասարկում տրամադրելու հետ կապված հարաբերությունները: Միաժամանակ անհրաժեշտություն է առաջանում փոփոխություններ կամ լրացումներ կատարել Հայաստանի Հանրապետության կառավարության 2013 թվականի հուլիսի 25-ի  N 806-Ն,  Հայաստանի Հանրապետության կառավարության 2014 թվականի մարտի 27-ի  N 375-Ն, Հայաստանի Հանրապետության կառավարության 2013 թվականի փետրվարի 7-ի  N 116-Ն, Հայաստանի Հանրապետության կառավարության 2004 թվականի փետրվարի 19-ի  N 211-Ն որոշումներում:
      3.Կարգավորման նպատակը և բնույթը.
 Հայաuտանի Հանրապետության կառավարության 2004 թվականի մարտի  4-ի N 318-ն որոշման մեջ առաջարկվող նոր կարգավորումներ.
1)Պետության կողմից երաշխավորված բժշկական օգնության և սպասարկման ուղեգրման հիմնադրույթների սահմանում,
2)Ուղեգրի հասկացության, ձևի, դրա մեջ ներառվող պարտադիր տվյալների, դրա` հատուկ սերիաներով, պաշտպանիչ նշաններով ՀՀ առողջապահության նախարարության կողմից տպագրվելու և հատկացվելու վերաբերյալ դրույթներ,( նախագծով առաջարկվում է հաստատել ուղեգրի միասնական ձև, որտեղ  առաջին անգամ հիմք ընդունելով բժշկի ազատ ընտրության սկզբունքը, չի նշվի բժշկական կազմակերպությունը, ուր կուղեգրվի անձը, թողնելով այն անձի հայեցողությանը:Գործող օրենսդրությամբ հաստատված ուղեգրերի ձևերում ուղեգրողն ինքն է որոշում այն բժշկական կազմակերպությունը, որտեղ հիվանդը բժշկական օգնություն և սպասարկում պետք է ստանա:Մինչդեռ բժշկի ազատ ընտրության սկզբունքը, որն հաջողությամբ գործում է առաջնային օղակում, հիվանդանոցային բժշկական օգնություն ստանալու պարագայում ամբողջությամբ չի կիրառվում: Այս մոտեցման ամրագրումը թույլ կտա քաղաքացուն, ով օգտվում է անվճար կամ արտոնյալ պայմաններով բժշկական օգնություն ստանալու իրավունքից սեփական նախապատվությամբ ընտրել բժշկական հաստատությունը (խոսքը բնականաբար վերաբերում է ՀՀ առողջապահության նախարարության աշխատակազմի հետ պետության կողմից երաշխավորված բժշկական օգնության և սպասարկման ծառայությունների մատուցման պայմանագիր ունեցող բժշկական կազմակերպություններին), ինչի արդյունքում կբարձրանա բժշկական կազմակերպությունների միջև մրցակցությունը, որն անխուսափելիորեն բերելու է բժշկական ծառայությունների որակի բարելավմանը, այս ոլորտում առկա ռիսկերի նվազեցմանը), 
3)Ուղեգրող մարմինների և կազմակերպությունների սահմանում (բժշկական կազմակերպություններ, պետական կառավարման մարմիններ, ԱՆ, մարզպետարանի քաղաքապետարանի հանձնաժողովներ)
4)ուղեգրման ենթակա բնակչության կատեգորիաների սահմանում (սոցիալապես անապահով և հատուկ խմբեր, այդ խմբերում չընդգրկված կատեգորիաներ),

4)ուղեգրի ձևաթղթերի ՀՀ առողջապահության նախարարության կողմից հատկացվելու ընթացակարգ` դիմումների և հայտերի միջոցով (Երևանի քաղաքապետարանը, մարզպետարանը և դրանց ենթակայության բժշկական հաստատությունների համապատասխանաբար` Երևանի քաղաքապետարանի և մարզպետարանի միջոցով, մնացածը ինքնուրույնաբար առողջապահության նախարարության կողմից մնացածի դեպքում հայտերի ներկայացում` ուղիղ ՀՀ առողջապահության նախարարություն),
5)ուղեգրի ձևաթղթերի հայցվող թվաքանակի համար պահանջների սահմանում (բժշկական կազմակերպությունների կամ հանձնաժողովների կամ մարմիններին կարող է տրամադրել ոչ ավելի քան նախորդ 3 տարիներին տրամադրված ուղեգրերի տարեկան միջին թվաքանակի 80 տոկոսը, բացառությամբ`
ա.առաջին անգամ պետության կողմից երաշխավորված բժշկական օգնություն և սպասարկում տրամադրող ամբուլատոր-պոլիկլինիկական բժշկական կազմակերպության, որի դեպքում ուղեգրերի ձևաթղթերը տրամադրվում են տվյալ բժշկական կազմակերպության կողմից սպասարկվող բնակչության ընդհանուր թվաքանակի 8 տոկոսի չափով,
բ. առաջին անգամ պետության կողմից երաշխավորված բժշկական օգնություն և սպասարկում տրամադրող հիվանդանոցային  բժշկական կազմակերպության, որի դեպքում ուղեգրերի ձևաթղթերը տրամադրվում են համադրելի մահճակալային հզորություններ ունեցող հիվանդանոցային բժշկական կազմակերպություններին հատկացվող ուղեգրերի ձևաթղթերի միջին թվաքանակով:),  
6)բժշկական կազմակերպություններին հերթագրումների վերաբերյալ  ՀՀ առողջապահության նախարարություն հաշվետվություն ներկայացնելու պահանջի սահմանում` հետագծելիության և հաշվետվողականության բարձրացման նպատակով,
7)նախագծից բխող որոշ փաստաթղթերի ձևերի հաստատման լիազորության վերապահում ՀՀ առողջապահության նախարարին:
8) Հայաստանի Հանրապետության կառավարության 2013 թվականի հուլիսի 25-ի  N 806-Ն,  Հայաստանի Հանրապետության կառավարության 2014 թվականի մարտի 27-ի  N 375-Ն, Հայաստանի Հանրապետության կառավարության 2013 թվականի փետրվարի 7-ի  N 116-Ն, Հայաստանի Հանրապետության կառավարության 2004 թվականի փետրվարի 19-ի  N 211-Ն որոշումներում: առկա են ուղեգրերի հաստատված ձևեր (զինծառայողներին և նրանց հավասարեցված անձանց, ընտանիքներին տրվող ուղեգրեր, ընտանեկան բժշկի կողմից տրվող ուղեգիր), որոնք առաջարկվում է ուժը կորցրած ճանաչել` ելնելով այն հանգամանքից, որ բոլոր տեսակի ուղեգրերը միօրինականացվում են և  հաստատվելու են կառավարության որոշմամբ:
    4.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի կողմից:

     5.Ակնկալվող արդյունքը
Նախագծերի ընդունմամբ ակնկալվում է բարելավել պետության կողմից երաշխավորված բժշկական օգնության և սպասարկման  ուղեգրման հաշվետվողականության և վերահսկման գործընթացը, ապահովել գործընթացի առավելագույն հետագծելիությունը և ըստ այդմ առավել նպատակային և արդյունավետ դարձնել պետության կողմից երաշխավորված բժշկական օգնության և սպասարկման տրամադրումը:
ՏԵՂԵԿԱՆՔ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽUԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱUԻՆ
Հայաuտանի Հանրապետության կառավարության մի շարք որոշումներում փոփոխություններ եվ լրացումներ կատարելու մասին ՀՀ կառավարության որոշման ընդունմամբ պետական բյուջե ծախսային մասում լրացուցիչ ավելացումներ չեն սպասվում, քանի որ այդ ծախսերը նախատեսվում է իրականացնել Պետական բյուջեի Առողջապահություն  (այլ դասերի չպատկանող) խմբի Առողջ ապրելակերպի խթանման և հանրային իրազեկման ծառայություններ ծրագրի շրջանակներում:
ՏԵՂԵԿԱՆՔ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաuտանի Հանրապետության կառավարության մի շարք որոշումներում փոփոխություններ եվ լրացումներ կատարելու մասին ՀՀ կառավարության որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                       ԱՐՄԵՆ ՄՈՒՐԱԴՅԱՆ
